  პოლიტიკური რეპრესიის მსხვერპლად აღიარება 
რას წარმოადგენს სახელმწიფო პენსია, პოლიტიკური რეპრესიის მსხვერპლად აღიარებულის საფუძვლით 
   პოლიტიკური რეპრესიის მსხვერპლად აღიარებულის საფუძვლით სახელმწიფო პენსია არის სახელმწიფო გასაცემელი, რომლის დანიშვნა შეუძლიათ საქართველოს ტერიტორიაზე მუდმივად მცხოვრებ საქართველოს მოქალაქეებს, აგრეთვე განცხადების შეტანის მომენტისათვის, ბოლო ათი წლის განმავლობაში საქართველოს ტერიტორიაზე, კანონიერ საფუძველზე, მუდმივად მცხოვრებ უცხო ქვეყნის მოქალაქეებსა და მოქალაქეობის არმქონე პირებს.
რა დოკუმენტებია საჭირო პოლიტიკური რეპრესიის მსხვერპლად აღიარებულის საფუძვლით სახელმწიფო პენსიის დასანიშნად?
  პოლიტიკური რეპრესიის მსხვერპლად აღიარებულის საფუძვლით სახელმწიფო პენსიის დასანიშნად საჭიროა, სოციალური მომსახურების სააგენტოს ფილიალში, საცხოვრებელი ადგილის მიხედვით, წარადგინოთ:
• პირადობის დამადასტურებელი მოწმობა, ქსეროასლთან ერთად;
• განცხადება სოციალური მომსახურების სააგენტოს რაიონული განყოფილების უფროსის სახელზე;
• სასამართლოს გადაწყვეტილება, პოლიტიკური რეპრესიების მსხვერპლად აღიარების შესახებ.
  განცხადება (საჭირო დოკუმენტებთან ერთად) პოლიტიკური რეპრესიის მსხვერპლად აღიარებულის საფუძვლით სახელმწიფო პენსიის დანიშვნის თაობაზე განიხილება და შესაბამისი გადაწყვეტილება მიიღება განცხადებისა და საჭირო დოკუმენტების წარდგენიდან არა უგვიანეს 15 სამუშაო დღის ვადაში და ანაზღაურდება განცხადებისა და საჭირო დოკუმენტების წარდგენის დღიდან.
რა თანხით განისაზღვრება პოლიტიკური რეპრესიის მსხვერპლად აღიარებულის საფუძვლით სახელმწიფო პენსია?
 პოლიტიკური რეპრესიის მსხვერპლად აღიარებულის საფუძვლით სახელმწიფო პენსიის ოდენობა შეადგენს 55 ლარს.
საქართველოს კანონი საქართველოს მოქალაქეთა პოლიტიკური რეპრესიების მსხვერპლად აღიარებისა და რეპრესირებულთა სოციალური დაცვის შესახებ
 
 
<< უკან 

